
—জয়াৰ সতীত্ব যশ—যুগ-যুগান্তৰ।

ঘাই মন্ত্ৰী তিনি জনা কৰিছোঁ গ্ৰহণ;

ৰাখিম বিশ্বাস তিনে, হলোঁ প্ৰতিশ্ৰুত।

আৰু যত কৰ্ম্মচাৰী লইছে শৰণ,

সবাৰোঁ সৰল ভাব কৰিছোঁ গ্ৰহণ;

সবাতে বিশ্বাস মোৰ থাকিব সমানে।

ৰাজপ্ৰতিনিধিগণ! লোৱাঁ সম্ভাষণ,—

জানাবাঁ প্ৰীতিৰ ভাব মিত্ৰ-ৰাজগণে।

প্ৰজালই প্ৰতিশ্ৰুতি কৰিছোঁ জ্ঞাপন,

—শান্তিৰ বিস্তাৰ মোৰ প্ৰধান কৰম।

ইসৱ প্ৰতিজ্ঞাপাশে বান্ধি আপোনাক,

মৰতত আজি মঞি “ৰজা গদাধৰ”;

স্বৰগত পটেশ্বৰী,—পৰম সধবা—

“সতী জয়মতী”।
















যৱনিকাপাত।

